თბილისის პარასპორტის განვითარების ცენტრის დირექტორს
ბატონ მალხაზ მესხს
         
            ბატონო მალხაზ,
სსიპ – სოციალური მომსახურების სააგენტოში განხილულ იქნა თქვენი 2016 წლის 29 იანვრის N29/01 (N9812, 29.01.2016 წ.) წერილი, რომლითაც ითხოვთ  ქ. თბილისის მასშტაბით,  18 წლამდე ასაკის სოციალურად დაუცველი შეზღუდული შესაძლებლობის მქონე პირთა შესახებ ინფორმაციას, რომელთა ოჯახების სარეიტინგო ქულა  არ აღემატება 70 000 - ს. 
 სააგენტო კომპეტენციის ფარგლებში, გაცნობებთ:
„სოციალური დახმარების შესახებ“ საქართველოს კანონის მე-17 მუხლის „გ“ პუნქტით,  საქართველოს მთავრობის 2010 წლის 24 აპრილის N126 დადგენილებით დამტკიცებული „სოციალურად დაუცველი ოჯახების მონაცემთა ერთიანი ბაზის ფორმირების წესის“ მე-6 და მე-8  მუხლებით განსაზღვრული უფლებამოსილების ფარგლებში,  საქართველოს შრომის, ჯანმრთელობისა და სოციალური დაცვის მინისტრის  2010 წლის 20 მაისის N141/ნ ბრძანებით დამტკიცებული  ოჯახის დეკლარაციაზე მონაცემთა სუბიექტის მიერ ხელმოწერით გამოხატული ნების გათვალისწინებით,  „პერსონალურ მონაცემთა დაცვის შესახებ“ საქართველოს კანონის მე-5 მუხლის საფუძველზე (მათ შორის მონაცემთა სუბიექტის თანხმობა), გიგზავნით „სოციალურად დაუცველი ოჯახების მონაცემთა ერთიან ბაზაში“ რეგისტრირებული იმ ოჯახების შესახებ ინფორმაციას, რომელთა სარეიტინგო ქულა  არ აღემატება 70 000-ს და ამავდროულად ოჯახის წევრებად ფიქსირდებიან 18 წლამდე  ასაკის პირები.
ინფორმაცია მოცემულია 2016 წლის 11 თებერვლის  მდგომარეობით. 
რაც შეეხება შეზღუდული შესაძლებლობის მქომე პირებზე ინფორმაციას, გაცნობებთ, რომ საქართველოს კონსტიტუციის 41-ე მუხლის მე-2 პუნქტის თანახმად, ოფიციალურ ჩანაწერებში არსებული ინფორმაცია, რომელიც დაკავშირებულია ადამიანის ჯანმრთელობასთან, არავისთვის არ უნდა იყოს ხელმისაწვდომი თვით ამ პირის  თანხმობის გარეშე.   „პერსონალურ მონაცემთა დაცვის შესახებ“ საქართველოს კანონის მე-2 მუხლის „ბ“ ქვეპუნქტის თანახმად, პირის ჯანმრთელობის მდგომარეობასთან დაკავშირებული მონაცემები წარმოადგენს განსაკუთრებული კატეგორიის პერსონალურ ინფორმაციას და მისი მესამე პირისათვის გადაცემა შესაძლებელია მხოლოდ ამავე კანონის მე-6 მუხლით დადგენილი საფუძვლების არსებობისას, მონაცემთა სუბიექტის (თვით ამ პირის) თანხმობით.

პატივისცემით,


